
Borgarráð
       

Svar við fyrirspurn áheyrnarfulltrúa Sósíalistaflokks Íslands
um læknisheimsóknir á vinnutíma og styttingu vinnuvikunnar.

Á fundi borgarráðs þann 25. nóvember 2021 lagði áheyrnarfulltrúi Sósíalistaflokks Íslands 
fram svohljóðandi fyrirspurn um læknisheimsóknir á vinnutíma og styttingu vinnuvikunnar:

Eru læknisheimsóknir starfsfólks á vinnutíma dregnar af styttingu vinnuvikunnar hjá því 
starfsfólki borgarinnar sem hefur fengið styttinguna vinnuvikunnar í gegn?

Svar:

Meginmarkmið Betri vinnutíma er að stuðla að umbótum í starfsemi starfsstaða Reykjavíkurborgar, 
bæta vinnustaðamenningu og nýtingu vinnutíma án þess að draga úr skilvirkni og gæðum þjónustu, 
tryggja betur gagnkvæman sveigjanleika og stuðla þannig að bættum lífskjörum og samræmingu 
fjölskyldu- og atvinnulífs.  Til að ná fram betri nýtingu á vinnutíma skal lágmarka fjarveru vegna 
persónulegra erinda á vinnutíma enda geti starfsfólk sinnt þeim erindum í frítíma eftir að vinnuvikan 
hefur verið stytt. Ef því verður ekki við komið utan vinnutíma er það stefna Reykjavíkurborgar að 
starfsfólk geti sinnt persónulegum erindum, svo sem vegna jarðarfara, ferða til læknis, og annars sem 
til þess má jafna, eftir því sem aðstæður á starfsstað leyfa, sjá nánar í Viðverustefnu 
Reykjavíkurborgar.  Í slíkum tilvikum þarf starfsmaður ætíð að ráðfæra sig við sinn yfirmann og 
starfsfólk skráir slíka fjarveru í viðverukerfi Reykjavíkurborgar samkvæmt leiðbeiningum þar um.  
Fjarvera vegna læknisheimsókna veldur því ekki tekjutapi eða frádrætti frá föstum launum starfsfólks. 

